Nûçeyên Hackney Homes 
Hejmara Çileyê Pêşîn - Çileyê Paşîn 2011
Germkera Zivistanî vedigere
Çarşem 19 Çileyê Paşîn 2011

Assembly Rooms, Hackney Town Hall, Mare Street
Sala çûyî, bi sedan niştecîhên kal û pîr û seqet hatin çalakîyên Germkera Zivistanî yên Hackney Homes ku hîn bibin ku çawa germ bibin û peran jî teserûf bikin.

Niştecîh bi çalakîyan ewqas kêfxweş bûn ku me biryar da ku yeka din saz bikin. Wê gavê, çima roja Çarşema 19 Çileyê Paşîn 2011an se’et di 10.00 – 14.00an de neyên Hackney Town Hall? Wê ji we re li gel şahî û kêfkirinê, li ser germbûn, kêmkirina fatoreyan, çalak bûn û xwarina bijûn gelek şêwidarî bê pêşkêşkirin.

Em ê wê rojê hinek surprîzan çêkin û li gora şûnve agahîya sala çûyî, em plan dikin ku rojê bêtir jî bikêf û perwerdeyî bikin, da ku hun germ bin û bibişirin.

Serokê Desteya Rêvebir a Hackney Homes, Rupert Tyson wisa digot: “Zivistan kane pir tund be, ji lew re, em dixwazin bi cîh bikin ku niştecîhên me yên kal û pîr û seqet di dema mehên sar de lênêrîna baş bi dest bixin.”

Ji bo tevlêbûna çalakîyê, ji kerema xwe li gel Tîma Komunîkasyonan a Hackney Homes li 020 8356 3527/2066 ji Duşemê heta Înê di navbera 10.00 – 17.00an de têkilî çêbikin û xwe bidin qeydkirin. Cîh li gora ku kî berê were, ew berê qeyd dibe tên dayin.
Ebrahim Sali, niştecîhekî Trowbridge Estate, ji bo çalakîya sala çûyî wisa digot:

”Çalakî baş organize bûbû, kêfa min ji gîyana partîyê re hat – bi giştî rojeke baş a li derve.”
Dema dawî ya ji bo tevlêbûna Xelatên Niştecîhên Çalak hat dirêjkirin 
Jê nemînin, mirovên ku ji ber karên ji bo çêtirkirina jîyanên mirovên din ên civaka me, hêja ne ku bên naskirin, bikin namzed

.

• Hun li Hackney kesekî nas dikin ku cudabûnekê pêk tîne?

• Cîranekî we lehengekî nebinavkirî ye?

• Hun endamê komekê ne ku tiştekî ku kiriye bandoreke erênî li civakê kiriye, wek projeya ‘çandinîya xwarina xwe bike’?
Tarîxa nuh a dawî ji bo têketinan Înî 7 Çileyê Paşîn 2011 e
Çar kategorî hene ku meriv ji nav hilbijêre – Niştecîhê Salê, Koma Salê, Niştecîhê Ciwan ê Salê û Xelata Ron Devoti ya Xezmeta Demdirêj ji bo Hackney. Hemû niştecîhên di nav lîsta kurt de dê di Sibatê de ji bo çalakîyeke xelatan bên vexwendin û ew kanin peran qezenc bikin ku li projeyên herêmî serf bikin

.

Yasmin Uzomah Xelata Sala Çûyî ya Niştecîha Ciwan sitend, wek endameke Koma Ciwanan a Fawcett ku mijarên ku bandorê li mirovan dikin raber dike. Komê hejmarek fîlmên kurt çêkirine ku derfet û dijwarîyên ku ciwan li sîteya xwe û li hawirdora herêma xwe rûbirû dibin dîyar dikin.

Hun kanin çawa namzedan nîşan bidin
Înternet: Têkevin www.hackneyhomes.org.uk û lînka ji bo Xelatên Niştecîhên Çalak bitikînin.
Form pêvekirî ye: Hema forma pêvekirî ya li paş rûpel tije bikin û ji navnîşana POSTA BÊPERE re bişînin.
Form her weha li Komelên Kirêdar û Niştecîhan (KNN) û Ofîsên Taxê jî peyde dibin.

Foruma Şêlên antîsosyal (ŞAS) serketîya niştecîhan e
Bêtirî 80 niştecîhan hatin forumeke vê nêzîkê ku bandora şêlên antîsosyal (ŞAS) li jîyanên mirovan û ku çawa pê mijûl bibin, gotûbêj bikin. Niştecîhan li ser ku Hackney Homes  û Şaredarî çawa bi ŞAS mijûl dibin û ya girîng ku wê çawa rapor bikin agahî sitendin. Forum ê gotûbêjên vekirî, rêzeyek kombûnên xebatê û lîstikên şano dîtin. Roj li ser ferzkirin û fahmkirinên ŞAS rawestiya û derfet da niştecîhan ku li ser tecrubeyên xwe bipeyivin.

Endama Encumanê Linden, Endama Kabîneya ji bo Domdarî û Civakên Ewletir ku tev li wê rojê bûbû, bi niştecîhan re peyivî û wisa got: “Şêlên antîsosyal bandorê li niştecîh û malbatan dike. Em li xwe digirin ku bi cîh bikin ku em çi ji destê me tê dikin ku piştgirîya niştecîhan bikin û li dijî kesên ku pirsgirêkan pêk tînin gavên fermî bavêjin
.”

Ji bo raporkirina şêlên ŞAS hun kanin biçin Ofîsa Xanî ya Taxê, telefon bikin bo 020 8356 3310, an jî têkevin www.hackneyhomes.org.uk
Se’etên vekirî yên dema Krîstmis (Noel)
Di dema Noelê de, ofîsên Hackney Homes ê rojên Duşem 27 û Sêşem 28 Çileyê Pêşîn 2010an girtî bin. Di dema sersalê de, ofîs ê Duşem 3 Çileyê Paşîn girtî bin û roja Sêşem 4 Çileyên Paşîn 2011an dîsa vebin. 

Niştecîh kanin tamîrên acil ji Navenda Têkilîyê ya Tamîran re li 020 8356 3691 rapor bikin. Heke tamîr ne acil be, ew ê roja dû wê dereca pêşanîyê bisitîne.

Piştevanîya we ji bo birêvebirina pereyên we
Ji bo birêvebirina pereyên we ji we re hinek alîkarî dive? Hun dixwazin bi şêwirdarekî deynê serbixwe re bipeyivin?

Vê dema salê em peran li dîyarî, xwarin û dekorasyonan serf dikin. Seranserî dema Krîstmis û Serê Salê, Hackney Homes ji hemû niştecîhan re şêwirdarîya BÊPERE ya birêvebirina pere pêşkêş dike. Hun kanin randevûyekê saz bikin ku pisporekî bibîninin û birêvebirina pêşanîya deynên xwe, bikaranîna kartên kredîyê – çi bikin çi nekin û hîn bibin ku çawa teserûf bikin - gotûbêj bikin.

Heke hun dixwazin randevûyekê saz bikin, hun kanin li gel Ofîsa Xanî ya Taxê li herêma xwe têkilî çêkin. Hun her weha kanin biçin www.hackneyhomes.org.uk û li agahîyên kêrhatî yên ji dozkirina alîkarîyên sosyalê heta çi bikin û çi nekina birêvebirina peran binêrin.

Li Hackney li karekî digerin? Em kanin alîkarîyê bikin
Înîsîyatîvên di navbera Hackney Homes û pêşkêşvanên xizmetan ên herêmî de ji bo mirovan li Hackney kar peyde dikin. Niştecîh her wisa di zaroknêrî, Projeya Bîsîkletê ya TFL û gelek qadên din ên îndustrîyê de kar peyde dikin. Hackney Homes û rêxistinên herêmî kanin yek bo yekî piştevanî û rêberîyê, alîkarîya avakirina xwebawerîyê û sewka ji bo perwerdeya kar û derfetên karkirinê pêşkêş bikin.
.

Vê nêzîkê, Darryl û Omar,her du jî di salên xwe yên bîstan de ne, li îndustrîya avakarîyê li kar gerîyan. Her duyan jî demek berê di karên xanîyan ên li Hackney de kar bi dest xistin. Omar wisa digot: “Ez dipêm ku li navçeyê bixebitim û tev li çêtirkirina xanîyan bibim.” Ji bo bêtir agahîyê, hun kanin têkilî çêkin:

• Awayên Dîtina Kar li 020 8356 4384 an jî email waysintowork@hackneyhomes.org.uk
• Navenda Kardîtinê ya Avahîyan a Hackney li 020 7923 3222 an jî email w4honsite@avanta.uk.com
Xwedî-Lease û Xwedîmilk
We zanîbû ku li Hackney li dor 8.000 xwedî-lease hene?

Rojeke Vekirî ji bo Xwedî-Lease’an
Hêsankirina dayina bihayên xizmetê
Hun ser  55 salî ne? Dixwazin li ser bihayên xwe yên xizmetê bipeyivin?
Di Çalakîya Germkera Zivistanî ya 19 Çileyê Paşîn li Hackney Town Hall alîkarî yê peyde bibe (ji bo bêtir agahîyê li rûpel 2 binêrin). Hun kanin li ser bihayên, planên şûnve dayinê yên ku ji bo we peyde dibin û sazîyên ku kanin piştevanîya we bikin, xwe bi karmendekî re bipeyivin.

Berî Krîstmis nameyekê ji xwedî-lease û xwedîmilkan re bê şandin ku bêtir agahîyê bide û kitkitên ku çawa randevûyekê saz bike raber bike. Li Hackney bêtirî 100 xwedî-lease’an dem veqetandin û hatin çalakîya ji bo wan amadekirî. Roja vekirî ya xwedî-lease û xwedîmilkan ji bo niştecîhan derfetek bû ku bi karmendên Hakcney Homes re li ser xizmetên ku li malên xwe yan sîteyên xwe distînin bipeyivin.

Xwedî-lease her weha kanîbûn ji karmendên sazîyên têkildar ên GERDA, TV’ya Dîjîtal û sazîyên şêwirdarîyê yên wek LEASE pirsan bikin

.

Heke hun nikanîbûn bihatina, lê belê hun alîkarîyê dixwazin an jî li ser bihayên xizmetê yan karên sereke pirsên we hebin, ji kerema xwe têkilî çêkin li gel Tîma Xizmetên Mişterî li 020 8356 2100.

Hêsankirina dayina bihayên xizmetê
Ji ber ku dema cejnê nêzîk dibe, dayinên ji bo bihayên xizmetê kanin di her demekê de, zû û bi hêsanî bên kirin. Dayinên bi telefon û înternetê kanin her dema rojê bi kartên debît an kredîyê bên kirin.

Ji bo dayinên bi telefonê, ji kerema xwe telefonî xeta ma ya otomat a dayinê ya 24 se’’et bikin: 020 8356 5050. Ji bo dayinên înternetê, ji kerema xwe biçin www.hackneyhomes.org.uk û talîmatên ji bo dayinan bişopînin.

Dibe ku hun bixwazin derbasî Dîrekt Debît bibin, ew dihêle ku dayinên we otomatîk ji hesabê we bên sitenidn. Dîrekt Debît metodeke zû û pêbawer e û tê wê wateyê ku dayinên we kanin di demeke li gora rehetîya we de bên dayin. Ji bo îmzekirina Dîrekt Debît, ji kerema xwe li gel Tîma Xizmetên Mişterî li 020 8356 2100 xwe bidin qeydkirin.

Hun ser 55 salî ne? Dixwazin li ser bihayên we yên xizmetê bipeyivin?

Di Çalakîya Germkere Zivistanî ya 19 Çileyê Paşîn li Hackney Town Hall alîkarî yê peyde bibe (ji bo bêtir agahîyê li rûpel 2 binêrin). Hun kanin li ser bihayên xwe bi karmendekî re bipeyivin, planên şûnve dayinê yên ku ji bo we peyde dibin û sazîyên ku kanin piştevanîya we bikin. Berî Krîstmis nameyek ê ji xwedî-lease û xwedîmilkan re bê şandin ku bêtir agahîyê bide û kitkitên ku çawa randevûyekê saz bike raber bike.

Niştecîhan pesnê karmendên Hackney Homes da
Bêtirî 50 namzed ji alîyê niştecîh an karmendên Hackney Homes ve ji bo xelatan hatin navandin. Paqijvanên sîteyê, rêvebirên xanîyan û karmendên tamîran hatin navandin û ji bo karên wan ên baş, dilsozîya wan a ji bo niştecîhan hatin pesinandin. Sipas ji bo hemû niştecîhên ku deng dane. Serketî yê sala bê werin daxuyanîkirin.

.

Xwe qeyd bikin ku bibin Dilxwazekî Hackney Host ê 2012an
Heke hun 16 salî yan meztir bin û li Hackney rûdinin, hun kanin di nav projeya dilxwazîyê ya Hackney Host de tev li gelek derfetan bibin.

100 dilxwazên Hackney Host pêwîst e ku tev li çalakîyên Hackney yên 2012an bibin. Hun kanin ji bo karên piçûk an mezin li gora xwe dilxwazîyê bikin, ji çalakîyeke takekes heta projeyên demdirêj. Derfetên dilxwazîyê bernameyên sporê, huner û çand, xebata bi seqetan re, birêvebirîya çalakîyan û alîkarîya gelemperî ya tîmên ku bernameyên li Hackney ên ji bo Lîstikên Olîmpîk û Paralîmpîk ên Londonê yên 2012an dihundirîne

.

Ji bo we ev derfet hene:

• Xwebawerîya xwe çêtir bikin û mirovên nuh bibînin
• Li ser Lîstikên Londonê yên 2012an bêtir hîn bibin û bibin şampîyonekî civakê yê 2012an
• Perwerdeya bêpere bisitînin, perwerdeya akredîte ya Alîkarîya Pêşî jî di nav de
• Mesrefên çûnûhatinê û firavînê bisitînin
• JI bo dîtina kar piştevanîyê bisitînin
Çima bipên ji bo tevlêbûnê …

Tev li tîma 100 dilxwazan bibin, ew ê wek Mazûvanên Hackney ên 2012an dengên xwe bidin bihîstin. Têkilî çêkin li gel Yolanda Sissing li 07947 521 840 an bi telefona bêpere li 0800 022 4040 an jî email yolanda.sissing@peabody.org.uk
Ciwanên di projeya bîsîkletê ya Nightingale bi Ûganda re girêdan çêkir
Cycle Club Hackney û dilxwazên wê yên ciwan bi heweskarên bîsîkletajo yên Kampala, Ûgandayê re projeyeke nuh a pevguherandina ciwanan didin destpêkirin. Ew hêvî dikin ku di  2011an de biçin Kampalayê û tîmeke ciwanên heweskar ên bîsîkletajoyên Ûgandayê vexwînin vê derê ku tecrubeya Olîmpîk a li nav û derdora Hackneyê parve bikin. Keir Appleby wisa digot: “Em dipên ku hevaltîyê ava bikin û fon didin hev ku vê yekê ji bo partnerên me yên li Ûgandayê û bîsîkletajoyên me yên ciwan li Hackney mumkin bikin.”

Gelek pîrozbahî ji bo Alex Peters, wêne alîyê rastê, endamekî projeya bîsîkletê ya Nightingale û Fawcett Estate ku bûye Sporvanê Salê û xelateke zêrîn a Fona Sporên Ciwanan sitendiye. Ji bo endamekî din Tao Geoghegan jî her bijî ku di wê kategorîyê de bûye 2em.

60 Sanîye li gel Neil Iron,

Haberdasher Estate

Çi kir ku we biryara çandinîya li sîteya xwe da?

Di  2008an de, me biryar da ku parka ereban a beton bikin baxçeyekî hevpar, da ku seranserî salê reng bide. Me xwest ku mirovên herêmê cenanîyê bikin

.

Bi kêrî çi tê? Civakê digihîne hev. Her kes li ber derîyê xwe xwarina teze bi dest dixe û kane pêwîstî bi çi hebe, wê rake. Avêtî kêm dibin û meriv kane ji kirînê peran teserûf bike. Ya herî baş çêja wê ye, dive meriv sebir bike, lê belê dema ku bi dev dibe, hêja ye ta’b û sa’bê!
Yên din jî kanin tev lê bibin? Mirovên li sîteyê kanin depên daxuyanîyan bişopînin, bi min re bipeyivin an jî bi baxçevanên din ên tilîhêşîn! Me xelat bi dest xistine û karekî giran e, lê belê hêja ye. Li rûpel 8 bêtir bixwînin.

NHS City û Hackney niştecîhan teşwîk dike ku derzîya xwe ya salê ya bapêşê (sekemê) li xwe bixin
Derzîya demsalî ya bapêşê li piranîya dermanxaneyên li Hackney û muayenexaneyên doktoran ên herêmî ji bo niştecîhên di rîskê de peyde dibe. Her kesê 65 salî yan meztir jê re derzî tê temîkirin, her weha ciwanên bi nexweşîyên demdirêj.

Rêya herî baş a bi papêşê neketinê derzî ye, lê belê bi ser de, mirov kanin bi pratîka hîjyena baş a dest jî xwe jê biparêzin. Ji bo bêtir agahîyê, ji kerema xwe biçin
www.nhs.uk/winterhealth
Agahîya kêrhatî ji bo ku hun û mala we di vê dema cejnê de ewle bin
Dema cejnê tê, Karmendê Polîs ê ji bo Hackney Homes Kardayî, Sean Whelan tîne bîra niştecîhan ku çend gavên sivik ê we û mala we ji çavên nêçîrvan ên dizên xanîyan ewle bihêle.

• Tucarî mifteyeke zêde li nêzîkî derîyê pêşîyê veneşêrin – diz hemû cîhên veşartinê zanin.

• Tucarî miftên xwe bi etîket nekin, kanin wenda bibin û têkevin destên xerab.

• Tiştên bi nirx ji camê û ji çavan dûr hilînin.

Heke hun ê vê Krîstmisê dûrî malê bin, hun kanin bi van awayan bidin xuyakirin ku xanî ne vala ye:

• Demjimêran saz bikin ku lampe û radyoyê otomatîk vekin û bigirin;

• Ji cîranekî yan hevalekî bixwazin ku here û qutîka nameyan an ber derîyê we paqij bike;

• Perdan bikişînin, hinek lampe vêketî bihêlin û bila radyoyek vekirî be. Çend xalên din ên hêjayî fikirînê:

• Li malê miqdarên zêde pereyê naqît nehêlin. Hemû pereyên ku pêwîstîya we pê tuneye têxin bankê.

• Hay ji mirovên ku heta malê bidin dû we hebin, bi taybetî piştî sitendina alîkarîyên sosyalê/mûçeya teqawîtîyê.

Di rewşeke acil de û/yan ji bo raporkirina çalakîya sûc, telefonî polîs bikin li 999. Ji bo hemû rewşên ne acil, telefonî polîs bikin li 0300 123 1212.

Ser 65 salî? Çima nayên komên perwerdeya tendurustîyê yên BÊPERE?

Înîsîyatîv ji alîyê Hoxton Health ve ji bo piştevanîya niştecîhên kal û pîr ku dibe ku bi sere xwe bin û ji wan re pêwîstîya alîkarîyê ji bo tendurustî û xweşîya wan hebe, tê birêvebirin. Hoxton Health ji nêzîk ve bi Age Concern Hackney re û her weha xizmet û komên civakî yên herêmî re xebatê dike.

Perwerdekarên tendurustîyê dê alîkarîya we bikin ku çalakîyên bi kêf û minasib bibînin, cixarê biterikînin ku tendurustîyê çêtir bikin, jîndetir bibin ku tendurustî çêtir bibe û her weha bikaranîna lênêrîna tendurustîyê û xizmetên NHS. Ji bo dîtina koma we ya herî nêzîk ji kerema xwe telefon bikin bo 020 7683 4289.
Tarîfe Paya Qîme
Malzeme
350g qîmeyê kalîta bilind
200g ardê xwerû, moxilkirî
40g şekirê golden caster 

75g behîvên hûrkirî
125g nîvişkê bêxwê yê qetkirî
Hêkên mezin, çelqandî
Şîr, perdahkirî
Talîmat:

Firnê berê germ bikin bo 200C/400F/Gaz 6

Çêkirina hevîr
- Ard, şekir, behîv û nîvişk tevlihev bikin, dûre hêkê lê zêde bikin.

- Tevlihevîya hevîrî bi fîlm binuxumînin û se’etekê bihêlin.

-  Hevîr li ser rûyekî ardkirî bigindirînin. 12 daîreyan bi qasî ku têkeve teneka we jêkin.

- Hêdîka têxin qulikan û bi qîme tije bikin.

- 12 dîskên din ên çenekî piçûktir jêkin û ji bo nixumandina qîme bi kar bînin. Qeraxan bi hev bidewisînin ku pev bizeliqin. Li jor qelîştekeke piçûk vekin, dûre çenik çenik şîr li ser firçe bikin.

- Bi qasî 30 deqîqan bihêlin.

- Payan ji bo 20 deqîqan bipijînin, heta ku zêr-qehweyî bibin. Bi kêf bixwin!
Çar bilêtên Hackney Empire ji bo Panto qezenc bikin
Pantoya popular şûnve hatiye! Ji bo ku hun kanibin bilêtan qezenc bikin, ji kerema xwe pirsên jêrîn bersiv bikin.

Îsal li Hackney Empire çi Pantomîm raber dibe û navê aktorê sereke çi ye?

Bersivên xwe berî 24 Çileyê Pêşîn 2010an email bikin bo housingeditor@hackneyhomes.org.uk an jî kartekê bişînin bo Communications Team, Freepost RLTS-GHGU-UUTR, Hackney Homes, 2nd Floor, Christopher Addison House, 72 Wilton Way, E8 1BJ. Şerd û merc hene.
Xelatên tilîhêşîn ên sîteyan
Niştecîhên Somerford û Shacklewell Estate û Haberdasher Estate di pêşbazîya Capital Growth Edible Estates de ji bo karê xwe yê giran xelat sitendin.

Li Somerford û Shacklewell Estate, niştecîhan li cîhên gîha yên nexweş darên fêkî çandin, latên rakirî yên bikarnehatî şitil lê çandin, cax bi berbero, fasûle polikan nixumandin û li sîteyê lemên kundir û lehanan mezin kirin.

Li Haberdasher Estate, niştecîhan bergeh bi rêzek latên kulîlkan û her weha dîregekî mezinbar û çar dîwarên sevzeyan guherandin.

Xelatên vê yekê rêzeyek latên firingî, fasûlên hêşîn, xas, roket, polik, kundir, bacan, nane, rozmerî û gelekî din bûn.

Pîrozbahî ji bo hemû niştecîhên ku tev li kar bûne. Ji bo agahîya li ser bi xwe çandinê, têkilî çêkin li gel Cherie Joseph, Estate Environment li 020 8356 1934.
Hackney Homes xêrhatina endamên encumanê yên nuh ji bo desteya birêvebir dike
Enc. Russell nûnera Hackney Downs Ward e û ev şeş sal in li Hackney dimîne. Kampanyavaneke civakî ya bi tecrube ye, dike ku Hackney Downs bibe cîhekî ewletir, bi Polîs re hevkarîyê dike, li navçeyê bêtir derfetên karsazîyê teşwîk dike û civakeke bi aheng pêk tîne

.

Enc. Siddiqui ji 1990an û vir de nûnerê King’s Park Ward e, di 1995 û 2001an de wek şaredar kar kir û ji 1975an û vir de li herêmê dimîne. Pir eleqe nîşanî avakirina jêrbastûra Olîmpîk daye û her weha bal lê kom kiriye ku bi sûc, şêlên antîsosyal û xanîvanîyê mijûl bibe. JI bo bêtir agahîyê binêrin www.hackneyhomes.org.uk
Li Hackney Pîrozbahîya Çandî
Bêtirî 160 niştecîhên Hackney Homes residents li Stoke Newington Town Hall bi şahîyeke hêja çandên cuda pîroz kirin. Ji Kesai Mesai dengên Kongoyî, dansa kevneşopî ya Tirkan, muzîka Roma û koma dansa kuçê ya fantastîk giştan temaşevan coş kirin. Cilûbergên Afrîkî, Çînî û Asyayî di dansa şevê de hawirdor ronî dikirin û xurek û vexurekên ji seranserî dinyê dihatin pêşkêşkirin. Xanim Velda Jeffersa niştecîha Stoke Newington wisa digot: “Ev çalakî çanda herî baş bû. Ciwan, kal û pîr û civakên cîhêreng amade bûn.”
We alîkarî divê, da ku mala xwe germtir, bijûntir bikin û kêm enerjî bi kar bînin?

Warm Front înîsîyatîveke ji alîyê Hikûmetê fonkirî ye, alîkarîya mirovên li ser alîkarîyên sosyalê dike. Di nav mijaran de însulasyona muhtemel û/an tedbîrên germkirinê hene ku di nav wan de boyler, nehiştina ceryana hewayê û germkirina navendî jî heye. Projeya Warm Front heta bi £3,500an (an jî £6,000, heke rûn, karbona kêm an teknolojîyên nuh bên temîkirin) pakêteke çêtirkirinê amade dike. BÊPERE telefon bikin 0800 316 2805 û bibînin ku mafê we heye, da ku ji bo bexişekê serîlêdanê bikin an jî biçin www.warmfront.co.uk
Zivistanî alîkarîya niştecîhên me yên rewşa hesas
Mehên zivistanê yên sar hatin, karmendên ofîsên herêman li gel paqijvanên sîteyan ê niştecîhên me yên kal û pîr û rewşa hesas seh bikin, da ku bi cîh bikin ku rewşa wan baş e û bibînin ku pêwîstîya wan bi piştevanîyê heye yan na.

Vê nêzîkê, karmendên Ofîsa Taxê ya Homerton serdana Xanim Dunninga niştecîha 102 salî kir ku bi tena sere xwe rûdine. Karmendan dikanî bikin ku GP (doktor) here mala wê, ji dewsa ku ew biçe muayenexanê û her weha plan kir ku ji du heftan carekê biçe serdana wê.

Xanim Dunning şaredara berê ya Hackney bû. Mêrê wê Jack Dunning jî Şaredarek bû û yek ji sîteyên navçeyê li dû wî hatiye binavkirin. Di 1908an de li Hackney hatiye dinyê, hemû jîyana xwe li vir derbas kiriye. Wisa digot: “Ez pir kêfxweş bûm ku Hackney Homes hat serdana min ku bibîne ku rewşa min çawa ye. Baş e ku meriv li ber derî rûyekî dostane bibîne û li ser pêwîstîyên xwe bipeyive”.

Heke cîranekî we kal/pîr an di rewşa hesas de be, çima li derîyê wan naxin û seh nakin ku rewşa wan baş e yan na? Hun her wisa kanin li gel Ofîsa Taxê ya Herêma xwe jî têkilî çêkin, da ku sehkirina wan plan bikin.

Xelat ji bo dilsozîya niştecîh a mijûlbûna bi şêlên antîsosyal
Cîhgirê Serokê Rêvebirîya Hackney Homes, Alice Burke vê nêzîkê di Kategorîya Niştecîhan de Xelata Xwedîxanîyên Sosyal û Komên li dijî Nerehetîyê sitend.

Bêtirî 30 tevlêbûnên vê kategorîyê hebûn, ew nas dike ku niştecîhek an komeke niştecîhan di şerê li dijî şêlên antîsosyal de serketineke mezin pêk anîye. Alice li Nightingale Estate di 25 salên çûyî de bê rawestan xebat kiriye ku civak li dijî nijde, norkatîkfiroş û fahîşetîyê raweste. Ew hîn jî hêzeke ajovan a li dijî Şêlên Antîsosyal li seranserî Hackney e û niştecîhan teşwîk dike ku van şêlan rapor bikin û bi taxa xwe serbilind bin.

Dixwazin tev lê bibin, lê nizanin çawa?

Hackney Homes plan dike ku rojekê hemû niştecîh hemû derfetên ji bo tevlêbûna wan bibînin û li hemû xizmetên me binêrin. Roj ji bo Sibat / Adar 2011an tê plankirin û wê derfetek be ku bê dîtin ku niştecîhan çawa li gel Hackney Homes xebat kirine ku sîte û taxa xwe çêtir bikin. Wê derfet hebe ku pirs bên kirin, niştecîhên din bên dîtin û ku hun ji bo derfetên cîhêreng xwe bidin pêş. Bêtir agahî yê di Sala Nuh de bên weşandin, hay jê hebin.

Dema Krîstmis (Noel) dayina kirêya xwe bi derengî nexin
Hun kanin di dema cejnê de hin tiştan bi derengî bixin, lê belê divê dayina kirêya we ne ji wan yek be. Lewra em israr dikin ku hemû  kirêdar di dema Krîstmis de berî her tiştî kirêya xwe bidin. Em zanin ku dema Krîstmas meriv ji bo hevalan û malbatê gelek tiştan dikire, lê belê heke kirê neyê dayin, hun ê mala xwe têxin rîskê.

Gelek awayên dayina kirê hene. Hu kanin bi van awayan bidin:

• bi telefonê 020 8356 3000 ji Duşemê heta Înê 9:00 – 17:00
• bi xeta otomat a 24-se’etan 020 8356 5050

• bi Dîrekt Debît ku herî zû û herî musaît e – form li ofîsên taxê yên herêmê peyde dibin
• li Postexaneya herêma xwe
• bi rêya websîteya Hackney Homes www.hackneyhomes.org.uk
• li dikan/garajeke bi nîşana Paypoint 

Vê Krîstmisê, wek dîyarîyeke taybetî, em ê hemû niştecîhên ku di Çileyê Pêşîn û Çileyê Paşîn de hesabê xwe yê kirê paqij hiştine tev li pişkekê bikin ku mehekê kirêya BÊPERE qezenc bikin.

Heke di dayina kirê de dijwarîyên we hebin, li gel ofîsa taxê ya herêma xwe têkilî çêkin, ew kanin şêwirdarî û alîkarîyê bidin û şêwirdarîya deyn ji bo we pêşkêş bikin.

Ji bo Qutîkên Xwarinên Avêtî kîsikên BÊPERE
Heke hun xwarina xwe ya avêtî vedizîvirînin (recycle), ji kerema xwe bi bîr bînin ku divê hun kîsên kompostbar bi kar bînin. Ev li ofîsa taxa we bêpere peyde dibin, an jî heke hun telefonî xeta germ a vezîvirandinê li 0208 356 6688 bikin, ew kanin ji we re bi postê bên şandin.

Ji dewsa kîsên kompostbar, heke kîsên plastîk bên bikaranîn, xwarinên avêtî qirêj dikin û di pêngava vezîvirandinê de kane astengan pêk bîne. Kîsên plastîk wek ên kompostbar nabin kompost û zêde bikaranîna kîsên plastîk dibe sedem ku gelek xwarina avêtî bê redkirin û ji tijekirina erd re bê şandin. Ji bo lîsteyeke sîteyên tevlêbûyî li vir binêrin: www.hackneyhomes.org.uk/hm-recycling-in-hackney
Serdegirtina îstasyonên radyoyê yên korsan
Tîma me ya Ewlehîya Sîteyê bi hevkarîya Ofcom bi serketinî weşaneke korsan a radyoyê ji sîteyekê da rawestandin. Bi kilîtkirina serbanîyan bûye hêmaneke serketî û wek encam êdî zirar jî nagihêje serbanî, ne jî têkilî trafîka hewayî dibe. Heke hun şik dikin û difikirin ku îstasyoneke korsan a neqanûnî xebatê dike, ji kerema xwe bi telefonê 020 8356 3310 haya me jê çêkin, an jî li ser înternetê rapor bikin: www.hackneyhomes.org.uk
Tenê ji bo ku hun wê nabînin, tahm nakin an bîhn nakin – karbon monokksîd bixeter e
Hackney Homes israr dike ku hemû niştecîh hinek dem veqetînin û li pêş çav bigirin ku  tiştekî ku bandorê li tendurustî û xweşîya wan bike, dikin an na. Jahrîkirina Karbon Monoksîdê (CO) her sal dibe sedem ku bi sedan mirov nexweş bikevin û ev kane bikuje jî.

Hackney Homes detektorên Karbon Monoksîdê li bêtirî 11,000 malên li Hackney saz kirine ku nişecîh tavilê kanibin zanibin ku di rîskê de ne yan na. Her çiqas hun nikanibin Karbon Monoksîdê bibînin, bîhn bikin an tahm bikin jî,  hejmarek nîşan hene ku dîyar dikin ku dibe ku rîskeke xurt a ku CO pêk tê hebe.

Hema li pêwengên xwe yên gaz an germkirinê binêrin, nîşan kanin ev bin:

• Dora pêwenga we tenîyê digire yan leke çêdibin
• Li odeya ku pêweng lê ye xumam (kondensasyon) zêde ye
• Heke hun pêwengeke gazê bi kar tînin, divê gurîya wê şîn be, wek gurîya agirê pîlot. Heke bibe wek gurîyeke porteqalî, dibe ku pêweng baş kar nake.

Di van rewşan de rîska karbon monoksîdê bêtir e, heke:

• Pêwenga we baş naxebite
• Pêwenga we kontrola ewlehîyê ya salane û servîs nebûye
• Hun beroşên zêde mezin bi kar tînin ku ji bo xelekên gazê yekcar mezin in
• Li odeyê hewa teze kêm e
• Pixêrî yan rojina we xetimî ye
• Hun nahêlin ku mihendîsên me yên qeydkirî yên Ewlehîya Gazê têkevin hundir ku lênêrîna pêwengên gazê bikin
Agahîya kêrhatî yên çêtirkirina ewlehîya nav mala we:

1. Pêwengên xwe bi rêzdarî bidin kontrolkirin
2. Alarmeke belêkirî ya bideng bi cîh bikin
3. Hewadarîyê nexetimînin
4. Nîşanên li dora pêwenga xwe zanibin
5. Hîn bibin ku nîşanan (semptom) nas bikin
Hun kerr in an kêmasîya bihîstinê heye?

Li ser alîkarîyên sosyalê yan mijarên din pirs/fikarên we hene?

Deaf Plus weqifeke netewî ye, ji bo piştevanî û alîkarîya kerran xebatê dike. Ew ê her roja Pêncşemê di navberan 9:30 û 17:00an de li Hackney Service Centre, 1 Hillman Street (li paş Hackney Town Hall) xebatgeheke gîhaştinê pêşkêş bikin.

Heke bala we dikişîne, hun kanin li gel Karmendê wan ê Hackney têkilî çêkin, bi telefonê li 020 7001 1793, tekst 0780 572 3310 an jî bi email hackney@deafplus.org
Forma Namzedkirina Niştecîhê Çalak ê Hackney Homes 

Vê forma namzedîyê tije bikin û dûre têxin qutîka postê (pûl ne pêwîst e), bibin ofîsa taxê ya herêma xwe, namzedîya xwe bi email bişînin bo housingeditor@hackneyhomes.org.uk an jî formê li ser înternetê tije bikin www.hackneyhomes.org.uk
Hûrgilîyên we
Nav û paşnav:

Navnîşan:

Koda postê:

Hejmara telefonê:

Email:

Hun dixwazin ji bo kîjan kategorîyê bikin namzed?

Niştecîhê Ciwan ê Salê (Bin 25 Salî) 
Niştecîhê Salê
Koma Salê 
Xelata Ron Devoti ji bo Xizmetên bo Hackney

(Heke hun dixwazin di bêtirî yekê kategorîyan de bikin namzed, wê gavê ji kerema xwe ji bo her yekê formekê bi kar bînin)

Li ser kes an koma ku hun dixwazin namzed nîşan bidin, agahîyê bidin me
Nav û paşnav:

Navnîşan (heke zanibe):

Koda postê:

Hejmara telefonê:

Email:

1. Hun wî/wê çima ji bo xelatekê dikin namzed? Ji kerema xwe çalakîya ku hun difikirin ku hêjayî naskirinê ye tarîf bikin
.

________________________________________________________________

________________________________________________________________

____________________________________________________________

________________________________________________________________

________________________________________________________________

________________________________________________________________

________________________________________________________________

2. Bi dîtina we ev kes an kom Hackney çawa dike cîhekî çêtir ê lêjîyanê?

________________________________________________________________

_______________________________________________________________

________________________________________________________________

________________________________________________________________

________________________________________________________________

________________________________________________________________

________________________________________________________________

Agahîya Kêrhatî: Heke pêwîst be, ji kerema xwe bêtir kaxet bi kar bînin. Agahîya we pêwîst nake ku dirêj be. Bersivên xwe kurt û rasteqîn bikin û bi gotinên xwe îzeh bikin ku çima divê ev kes an kom bê naskirin.

Ji kerema xwe bila bersiva we ya ji bo her pirsekê 500 peyvan derbas neke.

Tarîxa dawî: 7 Çileyê Paşîn 2011

